
వడిమీఁద నెరిగిపో ◆ వైచిన నదియు

నుడుమండలము దాఁక ◆ నుప్పర మెగసి

నృపతనూభవులపా ◆ యి[1]రములనెల్ల

నెపమాత్రమున గెల్చి ◆ నెమకిచూచినను

మినుకు మినుక్కను ◆ మిన్నులలోనఁ

గనుపట్టునంత ది ◆  గ్గనఁ బెంటిఁజూపి

పిలిచిన ఱెక్కలు ◆ బిగిసి యందుండి

తళుకువెన్నెల గాయఁ ◆ దన మేనికాంతిఁ

జక్కనై దివిదిగ ◆ జాఱంగఁ దోఁక

చుక్క చందంబునఁ ◆ జువ్వున నిగుడి

గతితప్పి వచ్చి భూ ◆ కాంతుని భోగ

సతి పుష్పనాయకు ◆ సామ్రాజ్యలక్ష్మి

చిత్రవిభ్రమకళా ◆ శృంగారసీమ

చిత్రాంగి ముద్దాడు ◆ చిలుకకు వ్రాలె

వ్రాలిన మోముకై ◆ వ్రాలి కౌతుకము

చాల బాలింబడి ◆ సారంగధరుఁడు

వెంటిఁ గన్గోకయా ◆ బిత్తరి పులుఁగు

గెంటి చిత్రాంగిలోఁ ◆ గిలికేలవ్రాలె

వచ్చునే వెసరాణి ◆ వాసంబులోన

విచ్చిలవిడిఁ జొచ్చి ◆ వెడల నన్యులకు

ధృతి దూల నేఁబోక ◆ తీఱ దిట్లుండ

మతముగాదని సంభ్ర ◆ మము దలకొనఁగ

నంతిపురంబున ◆ నరుగు నారూప

కంతుని చెయిపట్టి ◆ కార్యమూహించి

మతిమంతుఁడనియెడి ◆ మంత్రిపుంగవుని

సుతుఁడు సుబుద్ధి రా ◆ చూలి కిట్లనియె

నెందుఁ బో గమకించె ◆ దీసాహసంబు

డెందంబులోన బా ◆ టింపుట దగునె

భావింప మీఁద నాప ◆ ద నెరియించు

నీవిచారంబు నీ ◆ కేటికి నొదవె

నెటువోయెనొక్కొ నీ ◆ యెఱుక లోకమునఁ

గటగటా! నీ వెఱుం ◆ గని నీతి గలదె




	↑ పావురము

		 ఈ పేజీలో చివరి మార్పు 25 ఫిబ్రవరి 2021న 00:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

